
Презентация 

 Галиуллина Гөлсинə Əнвəр кызы 
Карга төп гомуми белем бирү 

мəктəбе



Фонетика 

Сузык авазлар



Сузык авазларның 
үзенчəлеге

• Сузык авазларны əйткəндə без тавыш 
ишетəбез.

• Сузык авазларны əйткəн вакытта 
үпкəдəн килгəн һава агымы бернинди 
каршылыкка да очрамый.



Татар телендə сузык авазлар

• Татар телендə барлыгы 12 сузык аваз 
кулланыла.

• Шуларның 9-ы татар теленең үз 
сузыклары : [а][ə][о][ө][у][ү][ы][и][э]

• 3 сузык аваз рус теленнəн кергəн, алар 
- [о][ы][э]



Сузыкларны төркемлəү

• Əйтү үзенчəлеге буенча сузык авазларны 
калын һəм нечкə сузыкларга бүлəлəр.

• Калын сузыкларны икенче төрле арткы рəт 
сузыклар дип атыйлар.

• Нечкə сузыкларны исə алгы рəт сузыклар дип 
атыйлар.

• Арткы рəт сузыклар: [а][о][у][ы][о][ы]

• Алгы рəт сузыклар: [ə][ө][ү][и][э][э]



Сузыкларны төркемлəү

• Иренлəшкəн сузык авазлар: 
                   [о] [ө] [у] [ү] [о]

• Иренлəшмəгəн сузыклар:
               [а] [ə] [ы] [и] [э] [ы] [э]



Сузыкларны төркемлəү

• Парлы сузыклар:

• [а]  -  [ə]

• [о]  -   [ө]

• [у]  -   [ү]

• [ы]  -  [э]



Дифтонг 

• Бер иҗектə 2 сузык авазның янəшə килүе 
дифтонг дип атала.

• Татар теленең дифтонглары - ау/əү, яу/яү. 
Мəсəлəн: бау, дəү, буяу, кияү.

• Сүзлəрне төрлəндергəндə, дифтонгларның 
составы үзгəрə: алар ике иҗеккə бүленəлəр, 
язуда у, ү хəрефлəре урынына в хəрефе 
кулланыла: олау - олавы, яу - явы.



Сингармонизм законы. 
I төре

• Сузыкларның нечкəлектə-калынлыкта ярашуы 
сингармонизм законының I төре дип 
атала. 

• Мəсəлəн: урманчы сүзендə [у],[а],[ы] кебек 
калын сузыклар гармониясе күзəтелə, ə 
бөркəнчек сүзендə исə  [ө][ə][э] нечкə 
сузыкларын ишетəбез.

•  Законның əлеге төре икенче төрле рəт 
гармониясе дип атала.



Искəрмə!

• Кайбер сүзлəрдə (мəсəлəн, алынмаларда, 
кушма сүзлəрдə) сингармонизм законының бу 
төре – рəт гармониясе үтəлмəскə дə мөмкин.

Китап  - [и] – алгы рəт сузыгы
             [а] – арткы рəт сузыгы
Айгөл  - [а] – арткы рəт сузыгы
             [ө] – алгы рəт сузыгы

Бу очракта сүз сингармонизм законына 
буйсынмый диялəр.



Сингармонизм законы. 
II төре

• Сүзнең беренче иҗегендə о,ө хəрефе булып, 
икенчə иҗектə ы,э хəрефлəре килсə, беренче 
иҗектəге [о],[ө] авазлары тəэсирендə икенче 
иҗектə дə шул ук [о],[ө] авазларын ишетəбез, 
əйтəбез. 

• Мəсəлəн: бөре – [б][ө][р][ө], тозлы – 
[т][о][з][л][о]. 

• Законның бу төре икенче төрле ирен 
гармониясе дип тала.



Сузыкларның кыскаруы

Кайбер сүзлəрдə басымсыз иҗеклəрдə 
килгəн [ы][э] сузык авазлары мускул 
киеренкелеге кимү нəтиҗəсендə 
йотылалар яки əйтелмилəр.

 Əлеге күренеш сузыкларның кыскаруы, 
фəнни телдə редукция дип атала. 

Мəсəлəн: сеңелем – [сэңлэм]
               авыру    -  [ аwру ]



Алынмалардагы 
сузыкларның үзгəреше

• Рус теле аша кергəн сүзлəрдə басымлы 
иҗек алдыннан килгəн [о] авазы [а]
авазы булып əйтелə. Мəсəлəн: портрет, 
корсет.

• Рус теле аша кергəн сүзлəрдə басымлы 
иҗектəн соң килгəн [о] авазы [ы]авазы 
булып əйтелə. Мəсəлəн: архитектор, 
директор.



Кабатлау өчен сораулар

• Нəрсə ул фонетика?
• Сузык авазларга нинди үзенчəлек хас?
• Татар телендə барысы ничə сузык бар?
• Сузык авазларны ничек төркемлибез?
• Нəрсə ул дифтонг?
• Сингармонизмның I төре нидəн гыйбарəт?
• Сингармонизм законына нинди сүзлəр буйсынмый?
• Ирен гармониясенең мəгънəсе?
• Нəрсə ул редукция?мисаллар ярдəмендə аңлатыгыз.
• Алынмаларда нинди үзгəрешлəр күзəтелə?



Йомгаклау 

Сез “Фонетика” курсының “Сузык авазлар” 
бүлеген уңышлы үттегез. Тəбрик итəбез. Инде 

“Тартык авазлар” бүлегенə рəхим итегез!
 

Афəрин!


